
JESUS OLEAGA JOAN YAKU

Gaur, 1998'ko urterrillaren 7'an, jakin dogu atzo Jesus Oleaga il zala.

Beste lagun batzuren artean, eragille nagusia bera izan zala, sortu zan "EUSKERAZA-
LEAK" gure erakundea. Bere eriotzeak iñoiz ez besteko samintasunez bete gaitu.

1967n. urtea izan zan, berak, lagun-eskutada betekin, euskerarekiko maitasunez, aldi
zail areitan, gure izkuntzari zetzan lo-zorroan, aurrean egozan oztopoai jaramonik egin
barik, laguntza emotea erabagi ebanean.

Illabeteak igaro ziran talde orren asmoak egi biurtu baiño len. Jo ona, ,joan ara, beste
aren burutara sartu euskereak eskubidea ba- ebala edozein izkuntza lez irauteko aldarrika-
tuz, noizbait euskal-erakunde bateri legezko bizierea emotea jaritsi eban.

Meritu guztia Jesus Oleaga'ri zor jakola esan geinke, aldi aretan eziña zirudiana bere
adoreari esker lortu zalako.

Legegizon zuzen eta jakintsu onek euskerea muiñetaraiño sartuta eukan eta berau izan
zan "EUSKERAZALEAK ALKARTEA"ren lenengo lendakaria eta amar urtez bere ale-
giñak eta maitasuna esku zabalez emon eutsazan erakunde oneri.

Erakunde onen egitekorik beiñena euskerea ikastea eta erabiltea izan zan eta oraindiño
be izaten jarraitzen dau.

Esan daikegu 8.000'ko ikasle-kopurua izan dauala beronen bizitzaldian.

Onezaz gaiñera gure Erakunde onek "ZER" illerokoa argitaratu dau urteetan zear etenik
barik.

Txikitandik euskaldun jatorra izan da Oleaga Jauna. Bere aita Nazario, Euskaltzaindi-
koa izan zan.

Euskaltzale sutsu baizen legegizon arteza izan da gure Jesus, euntzute andikoa ta ede-
rretsia.

"EUSKALERRIAREN ADISKIDEEN ALKARTE"ko bazkidea be izan da eta bera da
baita Zeanuri ko Zulaibar Lan-Ikastegiaren sortzailleetariko bat be.

Euzkadi'rentzat benetan ongillea izan da eta adiskide askoduna, etsaibakoa.

Bere adiskidetasuna dedu aunditzat izan dodala esan daiket.

Ba-dira iñoz il bear ez leukeen gizonak.Orreitariko bat litzake Jesus Oleaga. Bere irri-
barre gozoagaz eta beti laguntza emoteko gerturik ikusten dodala deritxat

Egun goibel onetan otoitz bat eskatzen dautset geu bazkide guztiai bere aide, eta egun
audira arte.

